
Main Khatu Nagri Aa Gaya, Kya Kehna, Kya Kehna
Baba Ka Darshan Paa Gaya, Kya Kehna, Kya Kehna
Yahan Bigdi Sabki Bane
Baba Sabke Kasht Hare
Ab Main Isse Zyada Kahun
Khushiyon Ka Mausam Chhaa Gaya, Kya Kehna, Kya Kehna

Tere Dwar Ka Ajab Nazara, Kitna Paavan Aur Pyara
Haare Ka Tu Hi Sahara, Premi Ka Hai Rakhwara
Darbar Tera Man Bhag Gaya, Kya Kehna, Kya Kehna
Main Khatu Nagri Aa Gaya, Kya Kehna, Kya Kehna

Tum Teen Baan Ko Lekar Jab Chale Mahabharat Mein
Kahin Kaurav Jeet Na Jaye, Pad Gaye Krishna Hairat Mein
Mohan Ko Pasina Aa Gaya, Kya Kehna, Kya Kehna
Main Khatu Nagri Aa Gaya, Kya Kehna, Kya Kehna

Phir Kaha Shyam Sundar Ne, Ek Daan Main Tumse Maangu
Jo Sheesh Kaat Tum Dedo, Main Daani Tumko Maanu
Tab Daani Sheesh Kaha Gaya, Kya Kehna, Kya Kehna
Main Khatu Nagri Aa Gaya, Kya Kehna, Kya Kehna

Jo Bhi Gyaras Pe Aaye, Wo Munh Maanga Phal Paye
Dardeela Aas Lagaye, Shally Hai Geet Rachaye
Mehfil Mein Dhoom Macha Gaya, Kya Kehna, Kya Kehna
Main Khatu Nagri Aa Gaya, Kya Kehna, Kya Kehna

